ՀԻՄՆԱՎՈՐՈՒՄ
«ԱՆՀԱՏՈՒՅՑ, ԱՆԺԱՄԿԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՏՐԱՄԱԴՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ

1. Անհրաժեշտությունը 
 	Սույն որոշման նախագծի մշակման համար հիմք է հանդիսացել «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպության (այսուհետ՝ Կազմակերպություն) գրությունը՝ Կազմակերպությանը անհատույց օգտագործման իրավունքով տրանսպորտային միջոց հատկացնելու վերաբերյալ։

1. Ընթացիկ իրավիճակը և խնդիրները
Կազմակերպությունը  տեղակայված է ՀՀ Արմավիրի մարզի, Մերձավան համայնքում, սակայն իր մասնագիտական գործունեությունն իրականացնում է ՀՀ գրեթե բոլոր մարզերում, կատարում բույսերի սորտերի փորձարկումներ, զանազան հետազոտություններ դաշտային հատվածներում, բազմաթիվ այլ անհրաժեշտ գործնական գործառույթներ տեղերում, ինչպես նաև տրամադրում մասնագիտական խորհրդատվություններ հողօգտագործողների հետ անմիջական աշխատանքային շփման ընթացքում։
Ներկայումս՝ սերմերի նմուշառումները և սորտափորձարկման աշխատանքները լիարժեք իրականացնելու, ՀՀ տարբեր մարզեր շարունակական այցելելություններ կատարելու նպատակով շահագործում է Ընկերությանում առկա 4 միավոր տրանսպորտային միջոցներից միայն մեկ, քանի որ մյուս 3  միավոր մեքենաները համաձայն  ՀՀ կառավարության 01.09.2022թ. N 1377-Ա որոշման  ամրացվել են պետական գույքի կառավարման կոմիտեին և հանձնվել։ Ընկերության առկա տրանսպորտային միջոցների սպասարկմանն և պահպանման համար նախատեսված ծախսերը չեն կատարվել ՀՀ պետական բյուջեով հատկացված միջոցների հաշվին։ Շահագործվող միակ մեքենան  ունի տեխնիկական թերություններ, որի համար նախաձեռնվել է վերոհիշյալ մեքենան փոխանակել պետական գույքի կառավարման կոմիտեի պահառության վայրում գտնվող մեկ այլ  մեքենայի հետ։ 
[bookmark: _Hlk135121613]Ելնելով Կազմակերպության աշխատանքների կատարման բնույթից, տրանսպորտային միջոցների առկայությունը և դրանց օգտագործումը անչափ կարևոր նշանակություն ունի գործառույթների իրականացման համար, ուստի Կազմակերպության մարզային աշխատանքների կազմակերպման բնականոն ընթացքը կարգավորելու նպատակով առաջարկում ենք որոշման նախագծի 1-ին կետով նախատեսված տրանսպորտային միջոցը տրամադրել Կազմակերպությանը։
1. Կարգավորման նպատակը և բնույթը
Որոշման ընդունման նպատակն է հավանություն տալ որոշման նախագծի 1-ին կետով նախատեսված տրանսպորտային միջոցը Կազմակերպությանը տրամադրելու առաջարկին:
1. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը մշակվել է Հայաստանի Հանրապետության էկոնոմիկայի նախարարության կողմից: 
1. Ակնկալվող արդյունքը
Որոշման ընդունմամբ ակնկալվում է կարգավորել Կազմակերպության մարզային աշխատանքների կազմակերպման բնականոն ընթացքը։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․4 գյուղատնտեսություն» կետից։
Տրանսպորտային միջոցների առկայությունը լուրջ խթան կհանդիսանա տեղական սերմարտադրության ծրագրերի իրականացմանը։ 
